
Жетістіктер бастауы
Аграрлық университеттердің рөлін қайта қарау керек. Олар диплом беріп қана қоймай, ауыл шаруашылығы кешенінде нақты жұмыс істейтін немесе ғылыммен айналысатын мамандарды даярлауға тиіс.
Бұл жоғары оқу орындарынан оқу бағдарламаларын жаңартып, агроөнеркәсіп кешеніндегі озық білім мен үздік тәжірибені тарататын орталықтарға айналу талап етіледі.
Мысалы, егін егу мен астық жинаудың оңтайлы уақытын болжамдаудың, "ақылды суарудың", минералды тыңайтқыш себудің, зиянкестермен және арамшөппен куресудің интеллектуалды жүйелері арқылы өнімділікті бірнеше өсе арттыруға болады.
(Қазақстан Республикасының Президенті Нұрсұлтан Назарбаевтың "Төртінші өнеркәсіптік революция жағдайындағы дамудың жаңа мумкіндіктері" Жолдауынан).
Елбасы   Нұрсұлтан   Назарбаевтың биылғы "Төртінші өнеркәсіптік революция жағдайындағы дамудың жаңа мумкіндіктері" атты Жолдауында көрсеткен он міндеттін жетіншісі "Адами капитал-жаңғыру негізі" деп аталады.
Шындығында,   кез  келген әлеуметтік формациядағы басты капитал-адам. 
Адамзат табиғи даму кезеңінде, өмірдің барлық сатылары, бағыттары мен салаларында өсу мен жаңғырудың жолында болмаса, бұл кезде дуние қазіргідей  даму мүмкіндігіне ие болмас еді. "Адами капитал – жаңғыру негізі" дей отырып Мемлекет басшысы "барлық жастағы азаматтарды қамтитын білім беру өзіміздің озық жүйемізді құруды  жеделдету қажеттігін білім беру бағдарламаларының негізгі басымдығы өзгерістерге үнемі бейім болуы және жаңа білімді меңгеру  қабілетін дамытуы тиістігін атап көрсетті. Осылай білім мымдарының барша қызметкерлерінің бағыт-бағдарын айқындап берді.
Біздің университетте  2001 жылдан бастап ауыл шаруашылығы мамандары  даярлануда.
Ауыл шаруашылығы кафедрасы 2003 жылы сол кездегі жоғары оқу орнының проректоры, биология ғылымдарының  докторы, профессор, бүгіндері Солтүстік Қазақстан ауыл шаруашылығы ғылыми-зерттеу  институтының бас директоры Әйіп Ысқақовтың бастамасымен   ашылған   болатын. Мен осы кафедраны басқардым, қазір зейнет жасына жетуіме байланысты аға оқытушы еңбек етіп жүрмін. Үстіміздегі жылы Елбасының бастамасымен елімізде туңғыш рет өткізілген «Қазақстандағы 100 жаңа есім» республикалық жобасында жеңімпаздар қатарынан көрінуімді маған ғана емес, біздің университетке берілген жоғары баға деп санаймын. Бүгіндері агрономия, мал шаруашылығы өнімдері өндірісінің технологиясы, орман шаруашылығы мен орман қорлары мамандықтарын тамамдаған көптеген түлектеріміз өңіріміздің агроөнеркәсіптік кешенінде табысты еңбек етуде. Осы жылдар ішінде оннан астам түлегіміз ғылым кандидаты атанса, биыл Э.Қаңтарбаева РҺО докторы атағын алу үшін диссертация қорғады. Біздің кафедраның жетекшілік жасауымен Ауыл шаруашылығы министрлігінің Дүниежүзілік банкпен бірлесіп мал шаруашылығын дамыту жұмыстарына жариялаған байқауында өңіріміздің бірнеше агроқұрылымы 60 миллион теңгенің грантын ұтып алды. Ал Солтүстік Қазақстан мемлекеттік университеті осындай гранттың нәтижесінде жылыжай мен зертхана салды.
Үстіміздегі жылы біздің университетте көп күтілген агротехникалық факультет ашылмақ, онда бакалаврлармен қатар магистрлер де даярланбақ. Жоғары білімді мамандарды даярлауға  Солтүстік Қазақстан ауыл шаруашылығы ғылыми-зерттеу институты мен облыстық ауыл шаруашылығы тәжірибе станциясы, "Шағала Агро", "Петерфельд Агро", "Атамекен Агро" жауапкершілігі шектеулі серіктестіктері, "Зенченко және К" коммандиттік серікгестігі, "Леонов", "Арқалық" шаруа қожалықтары , "Стрелец" жеке кәсіпкерлігі сияқты агроқұрылымдар көмектеседі. Студенттерге төрт ғылым докторы мен он бір кандидат, он магистр дәріс оқиды. Сонымен қатар Қазақстан мен Ресейдің аграрлық жоғары оқу орындарының білікті оқытушылары жаңадан ашылатын кафедраға жұмысқа шақырылды.
Солтүстік Қазақстан мемлекеттік университетінің материалдық-техникалық базасы да Білім және ғылым министрлігінің, облыс басшыларының қамқорлығының арқасында жыл санап жаңаланып, жаңғырып келеді. Үстіміздегі жылы біздің университеттің жанынан заманауи оқу-зертханалық корпус салынатыны туралы жағымды жаңалықты біз қуана қарсы алдық. Оның үстіне үстіміздегі оқу жылынан біздің университетке бөлінетін грант санының бірнеше есе көбейгені де жаңаша жұмыс істеуге ұмтылдырады. Мұны өңіріміздегі орта мектеп пен колледждер түлектері үшін беріліп отырған зор мүмкіндік деп айтуға болады.
Университет сонымен қатар Қытайдың, Ресейдің, Польшаның, Белоруссияның, Балтық жағалауы елдерінің жетекші жоғары оқу орындарымен тығыз байланыс орнатқан. Студенттеріміз "ЛОГО" бағдарламасымен жыл сайын Германияның экологиялық шаруашылықтарында тағылымдамадан өтеді. Жоғары оқу орны Якутск ауыл шаруашылығы академиясымен, Түмен мемлекеттік аграрлық университетімең
Шәкәрім атындағы Семей және Қорқыт ата атындағы Қызылорда мемлекеттік университеттерімен студенттер алмасады.
Жалпы агроөнеркәсіп кешеніне жасалып отырған бетбұрыс еліміздің экономикасын одан әрі нығайтуға, саланың әлеуетін арттыруға мүмкіндік береді деп ойлаймын. Ең бастысы, Жолдауда алдағы уақытта мемлекетімізде атқарылатын маңызды істер нақты атап айтылды. Елбасымыз он негізгі мәселеге назарымызды аударды. Мен жоғары оқу орнының оқытушысы және ғалым ретінде бұл бағдарламалық құжатты толық қуаттаймын.
Жолдаудағы білім беру сапасын көтеру, оны жетілдіру бағытындағы нақты шаралар көңіл қуантады. Ұстаздарға құрмет лебі айқын сезіледі. Білім беру саласын экономиканың жеке тармағы ретінде қарау туралы ұсыныс көңілге қонады. Жоғары оқу орындарына білім беру бағдарламаларын жасауға көбірек құқық беру жөніндегі міндет заман талабына сай келеді деп білеміз. Ал оқытушыларды қайта даярлықтан өткізу, жоғары оқу орындарына шетелдік менеджерлерді тарту - біздің білімге ұмтылған жастарымыз үшін жасалып жат-қан қамқорлық, келер күннің қамын ойлау деп үғындық.
Мемлекет басшысының Жолдауында айтылған инновациялық технологияларды қолдануы басқаруды жетілдіру бағытындағы біздің интуитивті қозғалысымыз болып табылады. Президент өз назарын агробизнестің ғылыми құрамына аударған. Менің ойымша, көптөген қазақстандық аграршылар үшін Мемлекет басшысының Жолдауында көр-сетілген агроөнеркәсіп кешенінің мақсаттары мен міндеттері, тұжырымдалған жолдар нақты нұсқау болып отыр.

